
Uunga siunnersuut: Suliassaqgarfik Aningaasarsiornikkut iluarsiissutegartarneq nakkutilliinerlu,
Namminersornermut inatsit naapertorlugu liste Il imm. 25, Kalaallit Nunaanni
oqartussaaffigineqalernissaanut Naalagaaffeqatigiinni ogartussanut isumaqatigiinniarnerit
aallartinnegarnissaat siunertaralugu saaffiginninnissaannut Naalakkersuisut peqquneqgarnissaat
Inatsisartunut aalajangiiffissatut siunnersuut.

(Inatsisartunut ilaasortaq Pele Broberg, Naleraq)
Siumut sinnerlugu Inatsisartuni ilaasortaq Pele Broberg Naleraq siunnersuuteqgarneranut qujanag.

Ogartussaaffiit tigunegarnissaat pilersaarusiornissag Siumup anguniagaraa, tamannalu pillugu
Aningaasanut Inatsimmut isumagqgatiginninniarnermi tamassuma pilersaarusiorneqgarnissaanut
aningaasanik immikkoortitsisogarnissaa Siumumit kissaatitut apuunnikuullugu.

llumoorpoq Naalagaaffinngoriartornitsinni aqqutitsinni akisussaaffinnik tigunissaat
pingaaruteqarluinnarpoq, tamannalu aamma akisussaassusilimmik ingerlannegartariagarluni.
Soorlu aningaasalersuinikkut aammalu oqgartussaaffiit tiguniarnerni sulisussat nammineq
nunatsinni piginissaat pingaaruteqartuusoq. Akisussaaffimmik annertunerusumik tigusissagaanni,
aamma aningaasarsiorfissanik nutaanik aamma tikkuussisogartariagartoq
samminerusariagarippullu Siumut isumagarpoq.

Naalagaaffinngornissamut aqqut tunaartaasoq Siumumiit tikkuarsimasarput
nalornissutiginngeqaarput. Taamaattumik Siumumiit Naalagaaffinngoriartornissamik
siunnerfeqarluta ingerlanitsinni, kissaatigeqaarpu soorlu aningaaserivinnik, aningaasaliisartunik
nunarsuarmilu nunanik allanik sulegateqarnikkut aamma annertusarnissaat
avaqqussinnaanngikkipput. Sulegateqarneq pitsanngorsarnegarlunilu nukittorsaasogarnissa
pisariagartoq isumaqgaratta.

lleggaarinermi aningaasaliisarnermut tunngatillugu innuttaasut namminneerlutik
ileggaakkaminnik aningaasaliisarnissamut paasisimasaqalernissaannik agqutissiuunneqarnissaat
pingaarutilerujussuuvog. Tamannami innuttaasut namminneq kaasarfiinut kiisalu nunatta
nammineq iluanaarutaanerusumik tuttarnissaa pingaarutilerujussuummat.

Siunnersuuteqartup siunertaanut qujalluta isumagarpugut una qulequtaq pingaarutilik
ataatsimiisitaliami sammilluassagipput. Taamak ogaaseqarluta Naalakkersuisut allannguutissatut
siunnersuutaat paasilluaratsigu taamaattumik aningaasagarnermut akileraartarnermullu
ataatsimiititaliami sukumiisumik suliarineqarnissaa innersuussutigaarput.

Qujanagq.

Erik Jensen, Siumut



